
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

ᐱᔾᔪᑎᒋᓪᓗᒍ 
 
 

ᑐᓴᒐᒃᓴᖅ:  X       ᐃᓱᒪᓕᐊᖅ:  
 
ᐅᖃᓪᓚᐅᑕᐅᔭᕆᐊᓕᒃ: 
ᐊᐃᕕᕐᓂᐊᕐᓂᕐᒧᑦ ᐸᕐᓇᒍᑕᐅᔪᒥᒃ ᑐᓴᒐᒃᓴᑦ. 
 
ᐱᒋᐊᕐᓂᕕᓂᖓ ᑕᒪᑐᒪ: 
2007-ᖑᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᒋᐊᖅᑎᑦᑎᓚᐅᖅᐳᑦ ᐸᕐᓇᒍᑎᒃᓴᒥᒃ 
ᐊᐃᕕᕐᓂᐊᕐᓂᕐᒧᑦ, ᑖᓐᓇ ᐸᕐᓇᒍᑎ ᐱᒋᐊᕐᓂᐊᕐᓗᓂ ᐃᒡᓗᓕᐅᑉ ᐃᒪᖏᓐᓂᑦ. 
 
ᐱᓕᕆᐊᖑᓯᒪᓕᖅᑐᑦ: 
ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᓴᖅᑮᓯᒪᓕᖅᐳᑦ 7-ᖑᔪᓂᒃ ᐊᕕᒃᑐᖅᑕᐅᓯᒪᔪᓂᒃ 
ᑲᒪᒋᔭᒃᓴᖏᓐᓂᒃ ᐊᐃᕕᕐᓂᐊᕐᓂᕐᒧᑦ, ᑖᒃᑯᐊ ᐊᕕᒃᑐᖅᓯᒪᔪᑦ ᒪᓕᒡᓗᑎᒃ ᓄᓇᓐᖑᐊᒥᒃ 
ᓴᖅᑭᑕᐅᓚᐅᖅᑐᒥᒃ ᓯᑑᐊᑦᒧᑦ (2008a). ᑕᒪᓐᓇ ᓈᒻᒪᒋᔭᐅᓚᐅᖅᐳᖅ ᑲᓇᑕᐅᑉ 
ᑲᓇᖕᓇᖓᓂ ᐳᐃᔨᓕᕆᔨᒃᑯᓐᓂᑦ (NAMMCO). ᐋᖅᑭᒃᓱᐃᕙᓪᓕᐊᓂᖅ ᐊᐅᓚᑦᑎᔾᔪᑎᒃᓴᓂᒃ 
ᐊᐃᕕᕐᓂᒃ ᐅᑭᐅᖅᑕᖅᑐᒥ ᓱᓕ ᒫᓐᓇ ᐱᓕᕆᐊᖑᕙᓪᓕᐊᕗᖅ. ᑖᓐᓇ ᐊᐃᕕᓕᕆᓂᒃᓴᖅ 
ᐊᑕᐅᓯᐅᑎᓪᓗᒍ ᐸᕐᓇᒍᑕᐅᓂᐊᖅᐳᖅ ᓄᓇᓐᖑᐊᑉ ᐊᕕᒃᑐᖅᓯᒪᓂᖏᑦ ᒪᓕᒡᓗᒋᑦ, 
ᐃᓚᖏᓪᓗ ᐊᑕᐅᓯᓐᖑᖅᑕᐅᓯᒪᓗᑎᒃ. ᑕᕝᕙ ᐊᐃᕕᓕᕆᓂᕐᒧᑦ ᐊᕕᒃᑐᖅᑕᐅᓯᒪᓂᖏᑦ 
ᓄᓇᕗᒻᒥ ᐃᒪᐃᓕᖓᕗᑦ: 
  

1. ᐊᐅᓱᐃᑦᑑᑉ ᐃᑭᕈᓴᖓ 
2. ᑐᒃᑐᓯᐅᕐᕕᒡᔪᐊᑉ ᐃᒪᖓ 
3. ᕿᑭᖅᑖᓘᑉ ᓴᓐᓂᕈᑎᖓ (ᐱᖃᓯᐅᔾᔨᔪᖅ ᐊᑯᑭᑦᑑᑉ ᐃᒪᖓᓂᒃ) 
4. ᐃᒡᓗᓕᐅᑉ ᐃᑭᖓᑕ ᐊᒡᒍᐊᓂ 
5. ᐃᒡᓗᓕᐅᑉ ᐃᑭᖓᑕ 
6. ᑕᓯᐅᔭᕐᔪᐊᖅ ᐊᒻᒪ ᕿᑭᖅᑖᓘᑉ ᐃᑭᖓ (ᐱᖃᓯᐅᔾᔨᔪᖅ ᐊᑯᑭᑦᑑᑉ ᐊᒻᒪ ᓄᓇᕕᐅᑉ 

ᐃᒪᖓᓂᒃ) 
7. ᑕᓯᐅᔭᕐᔪᐊᑉ ᓂᒋᖓ ᐊᒻᒪ ᑲᓇᖕᓇᖓ (ᐱᖃᓯᐅᔾᔨᔪᖅ ᓄᓇᕕᐅᑉ ᐃᒪᖓᓂᒃ) 

 
ᑖᓐᓇ ᐸᕐᓇᒍᑎᓕᐊᖅ ᓴᖅᑭᑕᐅᔪᒪᓯᒪᕗᖅ ᐊᐃᕖᑦ ᓄᖑᓴᖅᑕᐅᓕᓗᐊᖁᓇᒋᑦ ᐊᒻᒪᓗ 
ᒪᓕᒃᐳᖅ ᐊᐅᓚᔾᔪᑎᖏᓐᓂᒃ ᐆᒪᔪᕐᓂᐊᕐᓂᕐᒧᑦ ᓄᓇᕘᑖᕈᑎᒥ ᓇᓗᓇᐃᖅᑕᐅᓯᒪᔪᓂᒃ. 
ᐃᓛᒃᑰᖓᓗᒋᑦ ᑖᒃᑯᐊ ᐊᕕᒃᑐᖅᑕᐅᓯᒪᔪᑦ ᐊᐃᕕᓕᕆᓂᕐᒧᑦ ᐱᓕᕆᐊᖑᖃᑦᑕᕐᓂᐊᖅᐳᑦ 
ᐊᐅᓚᑦᑎᓂᕐᒧᑦ ᑲᑎᒪᔨᕋᓛᖏᓐᓂᑦ ᐱᓕᕆᖃᑕᐅᓗᑎᒃ. ᑖᒃᑯᐊ ᐱᓕᕆᖃᑎᒌᑦ 



ᑲᑎᒪᔨᖃᕐᓂᐊᖅᐳᑦ ᑭᒡᒐᖅᑐᖅᑎᓂᒃ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ, ᓄᓇᕘᑉ 
ᐊᕕᒃᑐᖅᓯᒪᓂᖏᓐᓂ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᒃ, ᓄᓇᕗᑦ ᑐᓐᖓᕕᒃᑯᓐᓂᒃ, ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᓐᓂᒃ. ᐊᓯᖏᓐᓂᒃ ᐃᓇᑦᑎᔪᓐᓇᖃᑦᑕᕐᓂᐊᖅᐳᑦ 
ᐱᖃᑕᐅᔭᕆᐊᖃᖅᑐᒋᔭᖏᓐᓂᒃ (ᒪᑯᓂᖓ ᐃᓐᓇᕐᓂᒃ, ᐅᔭᕋᖕᓂᐊᖅᑎᒃᑯᓐᓂᒃ ᐅᕝᕙᓘᓐᓃᑦ 
ᒐᕙᒪᒃᑯᑦ ᐱᓕᕆᕕᖏᓐᓂᒃ ᐊᓯᖏᓐᓂᒃ. ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᑖᒃᑯᓇᓂ 
ᐱᖃᑕᐅᔪᓐᓇᔾᔮᓐᖏᓚᑦ; ᑭᓯᐊᓂᓕ ᐃᓱᒪᒋᔭᖏᓐᓂᒃ ᑐᑭᓯᒋᐊᕐᕕᒃᓴᐅᖃᑦᑕᓚᖓᕗᑦ 
ᑕᒪᒃᑯᓂᖓ ᐱᓕᕆᐊᖑᕙᓪᓕᐊᔪᓂᒃ ᐸᕐᓇᐃᓂᕐᒧᑦ. ᑖᒃᑯᐊ ᐸᕐᓇᐃᔨᐅᓂᐊᖅᑐᑦ 
ᐋᖅᑭᒃᓱᐃᕙᓪᓕᐊᕗᑦ ᑲᑎᒪᔨᐅᓂᕐᒧᑦ ᐊᐅᓚᔾᔪᑎᒃᓴᓂᒃ ᐸᕐᓇᒍᑎᓂᒃ ᐱᓕᕆᓂᖏᓐᓂᑦ. 
ᒪᕐᕉᒃ ᐸᕐᓇᐃᓂᕐᒧᑦ ᐱᓕᕆᖃᑎᒌᖕᓂᐊᖅᑐᑦ ᐋᖅᑭᒃᓱᖅᑕᐅᓯᒪᓕᖅᐳᑦ ᒫᓐᓇᒧᑦ ᐅᓪᓗᒥᒧᑦ. 
 
ᐃᒡᓗᓕᐅᑉ ᐃᑭᖓᓂ ᐊᐃᕕᓕᕆᓂᕐᒧᑦ ᐸᕐᓇᐃ̀ᔨᑦ - ᐱᓕᕆᐊᖃᕐᓂᐊᖅᐳᑦ ᑖᒃᑯᓂᖓ 
ᐃᒡᓗᓕᐅᑉ ᐃᑭᖓᓂ ᐊᐃᕕᓕᕆᓂᕐᒥᒃ: 
ᑖᒃᑯᐊ ᐸᕐᓇᐃᔩᑦ ᑲᑎᒪᓚᐅᖅᐳᑦ ᐃᒡᓗᓕᖕᒥ ᔫᓂ 2009-ᒥ ᐊᒻᒪᓗ ᐃᖃᓗᖕᓂ ᕖᕗᐊᕆ 
2010-ᒥ. ᓄᓇᓕᖕᓂ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᓴᓂᕋᔭᖕᒥᐅᑦ ᐊᒻᒪ ᐃᒡᓗᓕᖕᒥᐅᑦ 
ᐱᖃᑕᐅᕗᑦ ᑖᔅᓱᒥᖓ ᐸᕐᓇᐃᓂᕐᒧᑦ ᐱᓕᕆᖃᑎᒌᒃᑯᓂᒃ. ᑲᑎᒪᔨᐅᓂᕐᒧᑦ ᐊᐅᓚᔾᔪᑏᑦ 
ᐊᑎᓕᐅᖅᑕᐅᓚᐅᖅᐳᑦ ᐊᒻᒪᓗ ᐊᖏᕈᓐᓇᐅᑎᖓᑦ ᐱᒋᐊᖅᑕᐅᓯᒪᓕᖅᐳᖅ. ᓄᓇᓖᑦ 
ᖃᐅᔨᒪᓂᖏᓐᓂᒃ ᓇᓗᓇᐃᖅᓯᓯᒪᔪᓂᒃ ᓄᓇᓐᖑᐊᒧᑦ ᐃᓕᐅᖅᑲᖅᑕᐅᕙᓪᓕᐊᕗᑦ 
ᐱᒻᒪᕆᐅᓛᖑᓂᖏ ᐊᐃᕖᑦ ᓇᔪᒐᔪᒃᑕᖏᓐᓂᒃ ᐃᒡᓗᓕᐅᑉ ᐃᑭᕋᓴᖓᓂ. ᑖᒃᑯᐊ 
ᑲᑎᒪᑲᓐᓂᓛᖅᐳᑦ ᓴᓂᕋᔭᖕᒥ ᓄᕕᒻᐱᕆ 2010-ᒥ ᑕᒪᒃᑯᐊ ᐊᐅᓚᑦᑎᔾᔪᑎᒃᓴᑦ ᐊᒻᒪᓗ 
ᖃᐅᔨᓴᖅᑕᐅᓂᐊᖅᑐᑦ ᐱᓕᕆᐊᖑᓂᐊᕐᓗᑎᒃ. ᑖᒃᑯᐊ ᐸᕐᓇᒍᑏᑦ ᑐᓐᖓᕕᖃᕐᓂᐊᖅᐳᑦ 
ᖃᐅᔨᒪᔭᐅᔪᓂᒃ ᐱᐅᓛᖑᒋᐊᕐᓗᒋᑦ, ᐱᖃᓯᐅᑎᓗᒍ ᖃᓪᓗᓈᑦ ᖃᐅᔨᓴᕐᓂᖏᑦ, ᐃᓄᐃᑦ 
ᓄᓇᓕᖕᓂ ᖃᐅᔨᒪᔨᓂᑦ ᐊᒻᒪᓗ ᒪᓕᒐᖏᓐᓂᒃ ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᖏᓐᓂᒃ. 
ᑖᒃᑯᐊ ᐸᕐᓇᒍᑕᐅᔪᑦ ᐱᔭᕇᕐᕕᒃᓴᖃᕋᔭᓐᖑᐊᖅᐳᑦ 18 ᑕᖅᑮᑦ ᐃᓱᐊᓂ. 
 
ᕿᑭᖅᑖᓘᑉ ᓴᓐᓂᕈᑎᖓᓂ - ᐱᓕᕆᐊᒃᓴᖃᖅᐳᑦ ᐊᐅᓱᐃᑦᑑᑉ ᐃᑭᕈᓴᖓ, ᑐᒃᑐᓯᐅᕐᕕᒡᔪᐊᑉ 
ᐃᒪᖓ ᐊᒻᒪᓗ ᕿᑭᖅᑖᓘᑉ ᓴᓐᓂᕈᑎᐊᓂ ᖁᑦᑎᒃᑐᒥ: 
ᑖᒃᑯᐊ ᑲᑎᒪᔭᕆᐅᓚᐅᖅᐳᑦ ᐃᖃᓗᖕᓂ ᕕᕗᐊᕆ 9-ᒥᑦ 10-ᒧᑦ, 2010. 
ᐃᒃᓯᔭᐅᑕᓕᔭᕐᓂᐊᖅᑑᒃ ᒪᕐᕉᒃ ᓂᕈᐊᖅᑕᐅᓚᐅᖅᐴᒃ ᐊᒻᒪᓗ ᑲᑎᒪᔨᐅᓂᕐᒧᑦ ᐊᐅᓚᔾᔪᑎᒃᓴᑦ 
ᑲᑎᒪᔨᓄᑦ ᑐᓂᔭᐅᓪᓗᑎᒃ. ᓄᓇᓕᖕᓂ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᖅ ᐱᖃᑕᐅᓚᐅᖅᑐᑦ 
ᐅᑯᐊᖑᕗᑦ: ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᒥᑦᑎᒪᑕᓕᒃ ᐊᒻᒪ ᐃᒃᐱᐊᕐᔪᒃ (ᑖᒃᑯᐊ 
ᐃᒃᐱᐊᕐᔪᖕᒥᐅᑦ ᓯᕗᓪᓕᖅᐹᒥ ᐱᖃᑕᐅᓚᐅᓐᖏᑦᑐᑦ). ᑖᒃᑯᐊ ᐸᕐᓇᒍᑏᑦ 
ᑐᓐᖓᕕᖃᕐᓂᐊᖅᐳᑦ ᖃᐅᔨᒪᔭᐅᔪᓂᒃ ᐱᐅᓛᖑᒋᐊᕐᓗᒋᑦ, ᐱᖃᓯᐅᑎᓗᒍ ᖃᓪᓗᓈᑦ 
ᖃᐅᔨᓴᕐᓂᖏᑦ, ᐃᓄᐃᑦ ᓄᓇᓕᖕᓂ ᖃᐅᔨᒪᔨᓂᑦ ᐊᒻᒪᓗ ᒪᓕᒐᖏᓐᓂᒃ ᒐᕙᒪᑐᖃᒃᑯᑦ 
ᐃᒪᕐᒥᐅᑕᓕᕆᔨᖏᓐᓂᒃ. ᑭᖑᓪᓕᕐᒥ ᑲᑎᒪᓛᓕᕐᒥᔪᑦ ᑖᒃᑯᐊ ᖃᐅᓱᐃᑦᑐᕐᒥ ᓅᕕᒻᐱᕆ 
2010-ᒥ. ᑖᒃᑯᐊ ᐸᕐᓇᒍᑕᐅᔪᑦ ᐱᔭᕇᕐᕕᒃᓴᖃᕋᔭᓐᖑᐊᖅᐳᑦ 18 ᑕᖅᑮᑦ ᐃᓱᐊᓂ. 
 
ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ, ᐱᓕᕆᖃᑎᖃᕐᓂᐊᖅᐳᑦ ᓄᓇᓕᖕᓂ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ ᓇᓗᓇᐃᖅᓯᓇᓱᒃᑎᓪᓗᒋᑦ ᐊᐃᕖᑦ ᐊᒥᓲᓂᖏᓐᓂᒃ ᐊᒻᒪ 



ᓇᒥ ᓇᔪᒐᓐᓈᖃᕐᒪᖔᑕ. 2008-ᖑᑎᓪᓗᒍ ᐃᒪᕐᒥᐅᑕᓕᕆᔨᒃᑯᑦ ᐅᖃᐅᔾᔨᓚᐅᖅᓯᒪᖕᒪᑕ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᓇᓗᓇᐃᖅᓯᔪᓐᓇᓐᖏᓐᓂᕋᖅᑐᑎᒃ 
ᐊᐃᕝᕙᒃᑕᐅᔪᓐᓇᕐᓂᐊᖅᑐᓂᒃ ᐊᒥᓲᓂᖏᓐᓂᒃ ᓄᓇᕗᒻᒥ ᐊᐃᕖᑦ 
ᓈᓴᖅᑕᐅᑦᑎᐊᖄᓚᐅᓐᖏᓐᓂᖏᓐᓂᒃ (Stewart 2008b). ᑕᕝᕙᓕ ᐸᕐᓇᐃᓂᒃᑯᑦ 
ᖃᐅᔨᒪᓂᖅᓴᐅᓂᐊᖅᑐᒋᓕᖅᐳᑦ ᐊᐃᕖᑦ ᐊᒥᓲᓂᖏᓐᓂᒃ ᑲᖐᓱᖕᓂᕐᒥᒃ. 
 
 
ᐃᓱᒪᓕᐊᖑᔭᕆᐊᓖᑦ ᑲᑎᒪᔨᓄᑦ: 
 
1. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔾᔪᑎᖃᕆᐊᓖᒃ ᐃᒪᕐᒥᐅᑕᓕᕆᔨᒃᑯᑦ 

ᓴᖅᑭᑎᓚᐅᖅᑕᖏᓐᓂᒃ ᐅᓂᒃᑳᓕᐊᖑᓯᒪᔪᓂᒃ ᓇᓗᓇᐃᖅᓯᓯᒪᔪᓂᒃ ᐊᐃᕖᑦ 
ᓄᓇᓐᖑᐊᒃᑯᑦ ᐊᕕᒃᑐᖅᑕᐅᓂᖏᓐᓂᒃ ᓄᓇᕗᒻᒥ ᐊᐅᕕᓕᕆᓂᕐᒧᑦ 
ᐱᓇᓱᐊᒐᐅᓂᐊᖅᑐᓂᒃ ᓈᓴᐃᓂᕐᒧᑦ ᐱᑦᑎᐊᖅᓯᒪᔪᓂᒃ ᐱᓚᐅᓐᖏᓐᓂᖏᓐᓂᒃ ᑖᒃᑯᐊ 
ᐊᕕᒃᑐᖅᓯᒪᔪᑦ ᖃᓄᐃᓕᖓᓂᐊᕐᓂᖏᓐᓂᒃ ᓴᖅᑭᑦᑎᓚᐅᓐᖏᓐᓂᖏᓐᓂᒃ. 

 
2. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᑲᔪᖅᓱᕐᓗᑎᒃ ᐊᐅᕕᓕᕆᓂᕐᒧᑦ ᐸᕐᓇᒍᑎᒃᓴᓕᐅᕐᓂᕐᒥᒃ 

ᓄᓇᕗᒻᒥ. 
 
ᐋᔩᖃᑕᐅᓯᒪᔪᑦ:   
ᐃᒪᕐᒥᐅᑕᓕᕆᔨᒃᑯᑦ ᐅᑭᐅᖅᑕᖅᑐᒥ ᑲᒪᔨᐅᔪᑦ 
ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᐅᐃᓂᐱᒡ ᒫᓇᑑᕙᒥ. 

